
Nioqqutissanik eqqussuineq annissuinerlu pillugit
Inatsisartut inatsisaata allannguutissaatut

Inatsisartut inatsisaat

§ 1

Nioqqutissanik eqqussuineq annissuinerlu pillugit Inatsisartut inatsisaanni nr. 18, 30. oktober 1992-

imeersumi imaattunik allannguuteqartitsineqassaaq:

1. § 7-imi iiiim. 3-tut ilanngunneqassaaq:

"Imm. 3. Nioqqutissat imm. 1-imi taaneqartut Akileraartarnermi Pisortaqarfiup akuersissuteqarneratigut

eqqunneqarsinnaapput eqqussinissaq inunnut imaluunniit suliffeqarfinnut iiran. 2-mi aalajangersakkanik

naammassinnissimasunut inuussutissarsiutigalugu tuniniaaqqinnissamik siunertaqarpat."

2. § 15-imi imm. 2-tut ilanngunneqassaaq:

"Imm. 2. Nioqqutissanik eqqussuinermi akitsuutit pillugit Inatsisartut inatsisaat nr. 19, 30. oktober 1992-

imeersoq naapertorlugu nioqqutissat, Kalaallit Nunaanni inuussutissarsiutigalugu nioqqutissanik allanik

akitsuusigassaanngitsunik nioqqutissiornermi atorneqartut akitsuutaat akilerneqarsimasut

Naalakkersuisunit utertinneqarsinnaapput."

 

§ 2

Inatsisartut inatsisaat una atortuulissaaq juunip aallaqqaataani 1993-imi.

Namminersornerullutik Oqartussat, ulloq 13.maj 1993.

